
ಜಯ ಜಯಭಯಹಾರಿನ್ ಭಕ್ತಚಿತ್ತಾಬ್ಜಚಾರಿನ್
ಜಯ ಜಯ ನಯಚಾರಿಂದೃಪ್ತಮತ್ತಾರಿಮಾರಿನ್ .

ಜಯ ಜಯ ಜಯಶಾಲಿನ್ಪಾಹಿ ನಃ ಶೂರಸಿಂಹ
ಜಯ ಜಯ ದಯಯಾರ್ದ್ರ ತ್ರಾಹಿ ನಃ ಶ್ರೀನೃಸಿಂಹ .. 1..

ಅಸುಸಮರಧೀರಸ್ತ್ವಂ ಮಹಾತ್ಮಾಸಿ ಜಿಷ್ಣೋ
ಅಮರವಿಸರವೀರಸ್ತ್ವಂ ಪರಾತ್ಮಾಸಿ ವಿಷ್ಣೋ .

ಸದಯಹೃದಯ ಗೋಪ್ತಾ ತ್ವನ್ನ ಚಾನ್ಯೋ ವಿಮೋಹ
ಜಯ ಜಯ ದಯಯಾರ್ದ್ರ ತ್ರಾಹಿ ನಃ ಶ್ರೀನೃಸಿಂಹ .. 2..

ಖರತರನಖರಾಸ್ತ್ರಂ ಸ್ವಾರಿಹತ್ಯೈ ವಿಧತ್ಸೇ
ಪರತರವರಹಸ್ತಂ ಸ್ವಾವನಾಯೈವ ಧತ್ಸೇ .

ಭವಭಯಭಯಕರ್ತಾ ಕೋಽಪರಾಸ್ತಾಕ್ಷ್ರ್ಯವಾಹ
ಜಯ ಜಯ ದಯಯಾರ್ದ್ರ ತ್ರಾಹಿ ನಃ ಶ್ರೀನೃಸಿಂಹ .. 3..

ಅಸುರಕುಲಬಲಾರಿಃ ಸ್ವೇಷ್ಟಚೇತಸ್ತಮೋಽರಿಃ
ಸಕಲಖಲಬಲಾರಿಸ್ತ್ವಂ ಸ್ವಭಕ್ತಾರಿವೈರೀ .

ತ್ವದಿತ ಸ ಇನದೃಕ್ ಸತ್ಪಕ್ಷಪಾತೀ ನ ಚೇಹ
ಜಯ ಜಯ ದಯಯಾರ್ದ್ರ ತ್ರಾಹಿ ನಃ ಶ್ರೀನೃಸಿಂಹ .. 4..

ಸಕಲಸುರಬಲಾರಿಃ ಪ್ರಾಣಿಮಾತ್ರಾಪಕಾರೀ
ತವ ಭಜಕವರಾರಿರ್ಧರ್ಮವಿಧ್ವಂಸಕಾರೀ .

ಸುರವರವರದೃಪ್ತಃ ಸೋಽಪ್ಯರಿಸ್ತೇ ಹತೋ ಹ
ಜಯ ಜಯ ದಯಯಾರ್ದ್ರ ತ್ರಾಹಿ ನಃ ಶ್ರೀನೃಸಿಂಹ .. 5..

ದಹನಾದಹಹಾಬ್ಧಿಪಾತನಾದ್ಗರದಾನಾದ್ಭೃಗುಪಾತನಾದಪಿ
ನಿಜಭಕ್ತ ಇಹಾವಿತೋ ಯಥಾ ನರಸಿಂಹಾಪಿ ಸದಾವ ನಸ್ತಥಾ .. 6..

ನಿಜಭೃತ್ಯವಿಭಾಷಿತಂ ಮಿತಂ ಖಲು ಕರ್ತುಂ ತ್ವಮೃತಂ ದಯಾಕರ
ಪ್ರಕಟೀಕೃತಮಿಧ್ಮಮಧ್ಯತೋ ನಿಜರೂಪಂ ನರಸಿಂಹ ಧೀಶ್ವರ .. 7..

ನಾರಾಧನಂ ನ ಹವನಂ ನ ತಪೋ ಜಪೋ ವಾ
ತೀರ್ಥಂ ವ್ರತಂ ನ ಚ ಕೃತಂ ಶ್ರವಣಾದಿ ನೋ ವಾ .

ಸೇವಾ ಕುಟುಂಬಭರಣಾಯ ಕೃತಾದಿದೀನಾ
ದೀನಾರ್ತಿಹನ್ ನರಹರೇಽಘಹರೇ ಹ ನೋಽವ .. 8..

ಇತಿ ಶ್ರೀವಾಸುದೇವಾನಂದಸರಸ್ವತೀವಿರಚಿತಂ ಶ್ರೀನರಸಿಂಹಸ್ತೋತ್ರಂ ಸಂಪೂರ್ಣಂ
.

